


 
Ni ddylid cynnwys Parciau Cenedlaethol o fewn yr hawliau 
ychwanegol am ei fod yn ardal sensitif i bwysedd gan dwristiaeth. 
Mae’r Parc Cenedlaethol a ChyngorGwynedd yn cyd-baratoi 
Strategaeth Twristiaeth Cynaladwy, a fydd yn stratefol bwysig ac yn 
bwydo mewn i’r adolygiad o’r Cynllun Datblygu Lleol nesaf. Mae’r 
potensial i’r estyniad hyd at 56 diwrnod wrthdaro gdya’r amcanion o 
dwristiaeth cynaladwy. Mae rhai ardaloedd yn y Parc wedi profi 
pwysedd sylweddol gan dwristiaeth dros y ddwy flynedd diwethaf, lle 
nad yw’r amgylchedd a’r isadeiledd yn medru ymdopi gyda’r 
niferoedd. 
 
Mae cynyddu’r cyfnod i 56 diwrnod yn arwain at fwy o gyfleusterau, 
megis unedau ymolchi ayb, sydd hefyd yn cael effaith weledol ar y 
tirlun. Mi fydd hefyd yn anochel y bydd yn arwain at gynnydd mewn 
datblygiadau gweithredol diawdurdod, megis traciau, lleiniau caled a 
chyfleusterau. Mi fydd defnydd hirach o 56 hefyd yn annog rhai 
tirfeddianwyr i ddymuno caniatâd cynllunio am safle gyda chyfnod 
hirach, parhaol. Ni fydd hyn yn bosib ym Mharc Cenedlaethol Eryri am 
nad yw polisïau'r Cynllun Datblygu Lleol Eryri yn cefnogi unrhyw safle 
gwersylla newydd, dros dro, tymhorol neu parhaol. 
 
Mi all rhai safleoedd gwersylla dros dro ycael euleoli mewn ardaloedd 
amgylcheddol sensitif, megis tu fewn neu gerllaw Safle o Ddiddordeb 
Gwyddonol Arbennig neu Ardal Cadwraeth Arbennig, yn cynnwys 
cyrsiau dwr ac afonydd.  
 
Nid yw ‘Part 4A, Class A’ yn caniatáu rhai mathau o ddefnydd tir o 
dan rhai amgylchiadau, megis os ydyw o fewn safle o ddiddordeb 
gwyddonol arbennig neu du fewn i Barc Cenedlaethol. Er hyn, nid ydi 
defnydd fel maes gwersylla wedi cynnwys. Mae safle gwersylla yn 
dod a pheryglon o lygredd o’r cyfleusterau ymolchi a cheir ar y safle, 
ac mae perygl o lygru afonydd a safleoedd dynodedig megis SoDdGA 
ac AAC. Ni ddylid caniatáu maes gwersylla os ydyw tu fewn i 
SoDdGA neu AAC. Nodir hefyd pryderon am effaith cynyddol ar 
ffosffadau o fewn afonydd gyda chynnydd mewn meysydd gwersylla a 
chyfleusterau ymolchi.  
 
Mae Awdurdod Parc Cenedlaetho Eryri y gwrthwyndebu yn gryf yr 
hawl i gynyddu’r defnydd o rasio/ymarfer ceir a beiciau modur o 14 i 
28 diwrnod. Mae’r defnydd yn niweidio cynefinoedd gwerthfawr megis 
mawn, rhostir a chorsydd, ac mi fydd cynyddu’r defnydd i 28 yn 
arwain at niwed llawer mwy sylweddol a pharhaol. Mae’r defnydd yn 
cynhyrchu sŵn ac yn amharu ar yr awyrgylch a llonyddwch y Parc 
Cenedlaethol. Mae’r Parc wedi profi niwed i gynefinoedd a henebion o 
ddefnydd gan geir a moduron ceir a motor beic traws gwlad, a 
gwrthwynebwyr cynyddu eu hawliau defnydd tir dros dro. 
 
 
 













rhyngrwyd neu mewn adroddiad.  Pe bai’n well gennych i’ch ymateb gael ei gadw’n 
gyfrinachol, ticiwch y blwch:  ☐ 

  
 
 
 
 




